
Shri Kalpakambika Suprabhatam

શ્રીકલ્પકામ્બિકાસુપ્રભાતમ્

નૃત્તં ચ લાસ્યમખિલં પિતૃ-માતૃ-દત્તં
વિત્તં વિવર્ધયતિ કુઞ્ચિતપાદલીલઃ  ।

યત્સંસ્મૃતેર્ભવતિ વાગ્વિભવાદિ લાભઃ
દદ્યાત્સ નૃત્યગણરાણ્મમ સુપ્રભાતમ્॥ ૧॥

નીરાર્ણવોર્મિશિશિરીકૃતકોમલાઙ્ગિ  
નીલાનુજે શતમઘોપલરમ્યવર્ણે ।

શ્રીનીલકણ્ઠતનુભાગિનિ ભાગ્યમૂલે
શ્રીકલ્પકામ્બ ભવતાત્ તવ સુપ્રભાતમ્॥ ૨॥

ઓઙ્કારરૂપકમયૂરગતાન્તરઙ્ગે
ઓઙ્કારવર્ણનવિદૂરગતિપ્રણામે ।

ઓઙ્કારલોલહરિભાગકૃતે મયૂરિ
શ્રીકલ્પકામ્બ ભવતાત્ તવ સુપ્રભાતમ્॥ ૩॥

મર્માણિ શાસ્ત્રનિગમપ્રભવાનિ કીર-
ભાષાહૃતાનિ કલયન્મેધયા તે ।

હસ્તાગતાં કીરશિશુકાં કલયન્જ્ઞાં
શ્રીકલ્પકામ્બ ભવતાત્ તવ સુપ્રભાતમ્॥ ૪॥

બાલાર્કરક્તનવભૂમિતલાબ્જચેલે
બાલે પ્રસૂનચપલપ્રથિતાત્મભાવે ।

માયૂરનાગરમહાજનભાગ્યમૂલે
શ્રીકલ્પકામ્બ ભવતાત્ તવ સુપ્રભાતમ્॥ ૫॥

અત્રાર્પયન્તિ મનુજા મનસા મહાન્તઃ
સર્વં સ્વકર્મફલમુદ્ભવનાશમૂલમ્ ।

ત્વત્સુન્દરસ્મિતગતાત્મવિભાવનાભિઃ
શ્રીકલ્પકામ્બ ભવતાત્ તવ સુપ્રભાતમ્॥ ૬॥

પૂર્ણાનિ પૂર્ણફલદાન્યતિકોમલાનિ
જાયન્ત ઇત્યધિકમર્થિતચિત્તમૂલાત્   ।

ત્વદ્વીક્ષણાઢ્યકવિવાચિ હૃદિસ્પૃશાનિ
શ્રીકલ્પકામ્બ ભવતાત્ તવ સુપ્રભાતમ્॥ ૭॥

મત્તેભકુમ્ભસમસુસ્તનમુગ્ધકાન્તે
મન્દારકુન્દકરવીરસુમપ્રિયાસિ  ।

સર્વાશ્રયે નિગમપીઠનિવાસિમાન્યે
શ્રીકલ્પકામ્બ ભવતાત્ તવ સુપ્રભાતમ્॥ ૮॥

હ્રીં   હ્રીમિતિ  પ્રતિદિનં તવ મન્દિરેઽસ્મિન્
ત્વદ્બીજમુખ્યમનનાત્પ્રભવન્તિ સન્તઃ ।

સભ્યોત્તમોત્તમપતે સકલાણ્ડમાન્યે
શ્રીકલ્પકામ્બ ભવતાત્ તવ સુપ્રભાતમ્॥ ૯॥

હ્રીં   હ્રીં   શિવે શુભતમે ભવ મે પ્રસન્ના
સંસારવાર્ધિતરણે   ભવ મે સહાય્યા ।

ઇત્યર્થિભિઃ   પ્રતિદિનં ક્રિયતે નિનાદઃ
શ્રીકલ્પકામ્બ ભવતાત્ તવ સુપ્રભાતમ્॥ ૧૦॥

નો વેદ્મ્યહં શ્રુતિપદં નિખિલાંશ્ચ મન્ત્રાન્
ત્વામેવ વેદ્મિ કરુણાં જનનીં  મદીયામ્ ।

તસ્માત્કુરુષ્વ મયિ પુત્રમતિં  ત્વદીયે
શ્રીકલ્પકામ્બ ભવતાત્ તવ સુપ્રભાતમ્॥ ૧૧॥

વાસન્તનાગરગતસ્તવ શેષશાયી
વાધૂલરામપદભૃત્ દશ પદ્યપુષ્પૈઃ ।

નવ્યાં તનોતિ નવરાત્રિમહોત્સવેઽસ્મિન્
ત્વત્સુપ્રભાતનુતિમમ્બુજનાભદાસઃ॥ ૧૨॥

ઇતિ વાધૂલગોત્રોદ્ભવેન શ્રીવેઙ્કટેશ્વરાર્યસ્ય
પુત્રેણ શ્રીશેષશાયીશર્માખ્યેન વિરચિતં
શ્રીકલ્પકામ્બિકાસુપ્રભાતં સમ્પૂર્ણમ્ ।

